
Dikjarazzjoni bil-miktub dwar il-koperazzjoni ta' emerġenza biex jinstabu t-tfal neqsin

Il-Parlament Ewropew,

– wara li kkunsidra l-Artikolu 116 tar-Regoli ta' Proċedura tiegħu,

A. billi l-ħtif ta' tifel jew tifla huwa fost l-aktar delitti inumani,

B. billi t-twettiq ta' delitti bħal dawn qiegħed jiżdied fl-Ewropa u jista' jinvolvi ċ-ċaqliq tal-
vittmi bejn il-fruntieri ta' l-istati,

C. billi l-prospetti li tiġi salvata l-ħajja ta' tfal maħtufin jonqsu biż-żmien,

D. billi m'hemm l-ebda sistema ta' twissija madwar l-Ewropa kollha għall-għajbien tat-tfal, 
jew xi sistemi lokali jew nazzjonali fil-parti l-kbira ta' l-Unjoni Ewropea,

1. Jistieden lill-Istati Membri biex jintroduċu sistema ta' twissija għat-tfal li huma neqsin, li 
l-attivazzjoni tagħha tkun teħtieġ li jiġu mgħoddija, lill-midja ta' l-aħbarijiet, lill-
awtoritajiet tal-fruntieri u lill-aġenziji tad-dwana u ta' l-infurzar tal-liġi, id-dettalji ta':

– it-tifel jew tifla li jkunu neqsin, flimkien ma' ritratt, jekk dan ikun disponibbli

– informazzjoni rilevanti għall-għajbien u/jew għall-persuna/i li jkunu wettqu l-ħtif

– Numru tat-telefon li wieħed ikun jista' jċempel biex jagħti informazzjoni (116 000 fejn 
hu disponibbli)

2. Jistieden lill-Istati Membri biex jilħqu ftehimiet ta' koperazzjoni mal-pajjiżi kollha ġirien 
biex jiżguraw il-kapaċità li tingħata twissija ta' malajr fit-territorji kollha rilevanti;

3. Jitlob li tiġi żviluppata organizzazzjoni komuni biex tipprovdi għajnuna u taħriġ lill-korpi 
nazzjonali; 

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien ma' l-
ismijiet tal-firmatarji, lill-Kunsill u lill-Kummissjoni.


